
ARTICLEINFO. Annotatsiya
Maqolada O°‘zbekistonda xalqaro turizmni rivojlantirishning
Kalit so‘zlar: milliy igtisodiyot, o‘ziga xos iqtisodiy jihatlari hamda xorijiy davlatlar bilan turizm
bino, inshootlar, turistlar, sohasida alogalarni o‘ziga xos iqtisodiy jihatlari hamda xorijiy
infratuzilma, mahsulot. davlatlar ~ bilan  turizm  sohasida  aloqalar  o‘rnatish,

rivojlantirishning qurilish iqgtisodiyoti bilan bog‘liq masalalari
ko‘rsatilgan.

Turizm dunyo tamaddumining bosh gultoji bo‘lib, hozirgi kunda sayohat insoniyat maqgsadlarining
asosini tashkil qgilib kelmogda. Aynigsa, milliy turizmning rivojlantirish istigbollari, O‘zbekistonda
turizm industriyasining jahon bozoridagi mavqgeini oshirishga ko‘maklashadi. Fikrimizning isboti
sifatida bugungi kunda turizm sohasida katta yutuqlarga erishilayotganligi, tez sur’atlar bilan o‘sib
borayotganligi, yangidan — yangi mehmonxonalarning barpo etilayotganligi, ishchi o‘rinlari sonining
ko‘payishi, malakali ~mutaxassislarning ortib  borishi, turistlar oqimining yildan-yilga
ko‘payayotganligini ta’kidlab o‘tishimiz joiz deb hisoblaymiz.

Albatta O°zbekistonning qulay iglim sharoitlari va o0‘ziga xos landshaftini inobatga olganda sport va
ekologik turizmning rivojlanishi uchun barcha asoslar mavjud. Farg‘ona vodiysi va Toshkent viloyati
ajoyib tog* tizimlari, gullagan vodiylar va ajoyib tog‘ daryolariga boy. Tog‘ning toza havosi, yil
davomida quyoshli kunlarning ko‘pligi, ajoyib tog® manzaralari nafaqat O‘zbekiston fuqarolarining,
balki Qozog‘iston, Qirg‘iziston va Tojikiston kabi qo‘shni mamlakatlarning aholisi ham tashrif
buyuruvchi turizm obyektlariga aylanishiga imkon beradi. O‘zbekiston hududida mineral suvlarning
turli xil turlari keng targalgan, mamlakatdagi 300 dan ortiq shifobaxsh yer osti mineral suv manbalariga
ko‘plab odam tashrif buyuradi.

Hozirgi kunda bu manbalardan 121 tasi faoliyat yuritmoqda. Chimyon va To‘rtko‘l kabi tog‘ — chang‘i
sportini rivojlantirish mumkin bo‘lgan bir gancha tog‘ maskanlari mavjud. Baland qorli tog‘lar,

alpinizm, speleoturizm, daryo turizmi kabi turli tog® turizmi turlarini amalga oshirish imkonini beradi.
Shifobaxsh giyohlarning ko‘pligi turli xil ekologik turlar, turli giyohlar va o‘simliklar yig‘ish uchun
turlarni tashkil etishga imkoniyat yaratadi. Bu esa ko‘plab chet ellik turistlar orasida qiziqish uyg‘otadi.

Turizmning hozirgi holatini baholar ekanmiz, shuni qayd etish muhimki, O°‘zbekistonda
infratuzilmaning rivojlanish darajasi chet ellik turistlarning ehtiyojlarini to‘liq qondira olmayapti.
Infratuzilmaning rivojlanmaganligiga raqobat va takomillashishni rag‘batlantirish imkonini bermagan
avvalgi ma'muriy-buyrugbozlik tizimi sababchi hisoblanadi. Infratuzilma yetarlicha rivojlanmagan
taqdirda turistlar oqimini ko‘paytirish va shunga mos ravishda valyuta tushumini ko‘paytirish mumkin
emas.

Bundan kelib chiggan holda infratuzilmaning ahvoli turizmning rivojlanishi va mamlakat imidjini
shakllantirishga bevosita ta'sir ko‘rsatadi. Avvalo, shuni alohida gayd etish lozimki, O‘zbekiston
Respublikasi mustaqgillikka erishmaguncha turizmga yetarlicha e'tibor garatilmagan. Respublikaning
turistik salohiyati to‘g‘risda obyektiv ma'lumotlar va reklama umuman bo‘lmagan.

Turizm, xizmat ko‘rsatish va ko‘ngilocharlik infratuzilmasi rivojlanmagan, turistlarga xizmat ko‘rsatish
darajasi past bo‘lib, jahonning yetakchi turistik korxonalari bilan alogalar bo‘lmagan desa ham bo‘ladi.
Hozirda O‘zbekiston hududida turizm infratuzilmasi bir tekisda tagsimlanmagan. Toshkent shahri va
viloyatida respublika turizm salohiyatining 36 % qismi jamlangan. Yirik infratuzilma salohiyatiga to‘rt
viloyat (Toshkent, Samarqand, Buxoro va Xorazm) va Toshkent shahri ega, Farg‘ona vodiysi 19%
turizm infratuzilmasiga ega.

Ma’lumki, turizm bugungi kunda tez rivojlanayotgan va daromadi bo‘yicha yetakchi sohalardan biri
hisoblanadi. So‘nggi yillarda turizm jahon eksportida o‘zining ulkan hissasiga ega bo‘ldi va butunjahon
yalpi ichki mahsulotining 11%ini tashkil qilmoqda. So‘nggi 40 yil davomida boshqa mamlakatlarga
tashrif buyuruvchi turistlar soni 20 martaga turizmdan keluvchi daromad 60 martaga oshdi va xalgaro
turizmdan olinuvchi daromad 400 mird dollarga etdi. Xususan, O°zbekistonda erishilayotgan
muvaffagiyatlar ~ zaminida  iqtisodiyotni liberallashtirishni ~ chuqurlashtirish,  mamlakatni
modernizatsiyalash, barcha sohalarni, xususan, xizmat ko‘rsatish sohasining etakchi tarmoglaridan biri
bo‘lgan turizmni ham barqaror rivojlantirish yotibdi.

Shunday mamlakatlar borki, faqat turizmdan tushayotgan daromad hisobiga kun ko‘radi. Ishlab
chiqarish imkoniyatlari cheklangan bunday mamlakatlarda sayyohlarga xizmat ko‘rsatish tizimi
rivojlanganligi sababli aholini ish bilan ta’minlash muammosi ham deyar. Ma’lumki, turistlar oqimini
oshirish uchun zamonaviy qulayliklar yaratish talab qilinadi. Ayni paytda turistlarni kutib olish,
joylashtirish, ularga o‘zlari tanlagan turizm sohalari bo‘yicha sharoit yaratish zarur. Bu talablar
yurtimizda keyingi yillarda zamon talablari asosida bajarilmoqda.

Globallashuv jarayoni, xalgaro axborotlar, aloga va transport tizimining rivojlanishi bilan sohada yangi
imkoniyatlar yaratilmoqda. Jumladan, ilgari xorijdan tashrif buyurayotgan sayyohlarga yurtimizdagi
gadimiy yodgorliklarni tomosha qilish, tanishish taklifi o‘rtaga tashlangan bo‘lsa, ayni paytda ziyorat,
milliy liboslar, milliy urf-odat va an’analar, tibbiyot, ekologiya singari yangi yo‘nalishlar keng yo‘lga
qo‘yildi. Bu qulayliklar turistlar oqimining kuchayishiga ijobiy ta’sir etmoqda.

Bugungi kunda mamlakat igtisodiyoti ijtimoiy-iqtisodiy jihatdan rivojlanishning yangi bosgichiga
chiqib bormoqda, chunki olib borilayotgan islohatlarning bosh magsadi, O‘zbekiston Respublikasini har
tomonlama, ya’ni ham iqtisodiy ham ijtimoiy jihatdan barqaror rivojlanishini ta‘minlash, jahonning
rivojlangan mamlakatlari gatoridan joy olish hisoblanadi. Ushbu maqgsadga erishishda iqgtisodiy
islohatlar bilan bir qatorda qurilishning milliy iqtisodiyotda tutgan o‘rni va ahamiayati muhim rol
o‘ynaydi.

Qurilish milliy iqtisodiyotning mustaqil alohida tarmog‘i bo‘lib, yangi asosiy fondlarni yaratish hamda
faoliyat yurgizayotgan ishlab chiqarish va noishlab chiqarish ob’yektlarini qayta qurish, kengaytirish,

ta’mirlash va texnik gayta jihozlash uchun mo‘ljallangan. Qurilish tarmog‘ining ahamiyati shundaki,
mamlakat milliy igtisodiyoti rivojlanishi uchun shart-sharoit yaratib beradi. Qurilishning iqtisodiy
jihatlarini o‘rganishning murakkabligi qurilish ishlab chiqarish jarayonining tashkiliy-igtisodiy
shakllarining xilma-xilligi, turli funksional maqsad va vazifalarga ega bo‘lgan ishtirokchilarning
ko‘pligi va qurilish ishlab chiqarish jarayonining tabiiy sharoitlarga sezilarli darajada bog‘ligligidadir.

Qurilish ishlab chigarish jarayonida investor, buyurtmachi, loyihachi, pudratchi, ixtisoslashtirilgan
qurilish tashkilotlari ishtirok etadilar. Qurilish jarayonining bevosita ishtirokchilaridan tashqari, qurilish
mahsulotlarini yaratishda texnologik asbob-uskunalar, qurilish mashinalari va materiallari ishlab
chiqgaruvchi o‘nlab zavodlar ham ishtirok etmoqda. Ishtirokchilarning bunday ko‘pligi tufayli qurilish
ishlab chiqarish jarayoni juda ko‘p miqdordagi tashkiliy omillar ta’sirida shakllanadi, deb ta’kidlash
mumkin. Boshqaruv tizimini o‘zgartirish, uni takomillashtirish, eng avvalo, tashkiliy munosabatlarni va
shunga mos ravishda boshqaruvning tashkiliy shakllarini o‘zgartirishni anglatadi.

Shu sababli, kapital qurilishni to‘g‘ri boshqarish — uning samaradorligini oshirish, ilmiy-texnikaviy
taraqqiyotni jadallashtirish va tarmogda mehnat unumdorligini oshirish, mahsulot sifatini yaxshilash va
shu bilan qurilish tarmog‘ining dinamik, rejali va mutanosib rivojlanishi davlat tomonidan uni ongli
ravishda tartibga solish masalasini dolzarb qilib qo‘ymoqda. 2023 yil 1-fevral holatiga qurilish
tarmog‘ida 45541 ta qurilish korxona va tashkilotlari faoliyat yuritmoqda, bu oldingi yilga nisbatan
1552 taga oshgan. 2023- Yilning yanvar oyida, O‘zbekiston Respublikasida jami 5 011,9 mlrd. so‘mlik
qurilish ishlari bajarilib, 2022- yilning mos davriga nisbatan 65,7 % ni tashkil etdi. 2023- yilning yanvar
oyida O‘zbekiston Respublikasida bajarilgan qurilish ishlarining iqtisodiy faoliyat turlari bo‘yicha
tagsimlanishi quyidagicha: - binolar va inshootlar qurish yo‘nalishi 67,1 % ulushni tashkil etib, 2022-
yilning mos davriga nisbatan 66,5 % ni tashkil etdi; - fuqarolik obyektlarini qurish yo‘nalishi 19,9 %
ulushni tashkil etib, 2022- yilning mos davriga nisbatan 70,9 % ni tashkil etdi; - ixtisoslashtirilgan
qurilish ishlari yo‘nalishi 13,0 % ulushni va 2022- yilning mos davriga nisbatan 56,1 % ni tashkil etdi.
Bajarilgan qurilish ishlarining katta gismi yangi bino va inshootlarni qurishga tegishli. Jami qurilish
ishlarining 65,8 % i yoki 3 296,7 mlrd. so‘m qurilish ishlari aynan iqgtisodiyotda yangi ishlab chiqgarish
quvvatlari, turar-joy va boshqa jtimoiy obyektlarni yaratishga garatilgan.

Yirik qurilish tashkilotlari bo‘yicha yangi qurilish hisobidan 302,7 mlrd. so‘mlik ishlar bajarildi yoki
jami vyirik qurilish tashkilotlarining yangi qurilish ishlaridagi ulushi 9,2 % ni tashkil etdi. Kichik
korxona va mikrofirmalar bo‘yicha yangi qurilish hisobidan 1 988,6 mlrd. so‘m yoki jami kichik
korxona va mikrofirmalarning yangi qurilish ishlaridagi ulushi 60,3 % ni tashkil etdi. Yangi qurilish
ishlari hajmida norasmiy sektor hissasi 1 005,4 mlrd. so‘m yoki ularning jamiga nisbatan ulushi 30,5 %
ni tashkil etdi. Bino va inshootlarni qurish bo‘yicha qurilish ishlari tarkibida yirik qurilish tashkilotlari
tomonidan bajarilgan qurilish ishlari ulushi 7,2 % ni tashkil etib, 2022- yilning mos davridagi
ko‘rsatkichga nisbatan 0,1 % punktga ko‘paydi. Ushbu faoliyat turida kichik korxona va mikrofirmalar
hissasiga to‘g‘ri kelgan ulush 2022 yilning mos davriga nisbatan 8,0 % punktga kamayib, 59,0 % ni
tashkil etdi.

Norasmiy sektorning ulushi esa 2022-yilning mos davriga nisbatan 7,9 % punktga ko‘payib, 33,8 % ni
tashkil etdi. 240,9 mlrd. so‘m 1984,6 mlrd. so‘m 1138,0 mlrd. so‘m Jami bino va inshootlarni qurish —
3363,5 mird. so‘m Yirik qurilish tashkilotlari, kichik korxona va mikrofirmalar, norasmiy sektorning
ulushi esa 2022- yilning mos davriga nisbatan 7,9 % punktga ko‘payib, 33,8 % ni tashkil etdi Qurilish
tashkilotlari tomonidan yaratilayotgan mahsulotlar hajmining milliy iqgtisodiyot yalpi daromadidagi
ulushi doimiy ravishda ortib bormoqgda, bu tarmoqda olib borilayotgan iqgtisodiy islohotlar hamda
mamlakat iqtisodiyotining jadal taraqqiyoti natijasidir. Shuni qayd etish kerakki, qurilish tarmog‘i
barcha tadbirkorlik tuzilmasining ko‘pchilik gismiga to‘g‘ri keladigan xususiy korxonalar sonining
o‘sish tendensiyasi kuzatilmoqda.

Xulosa qilib aytganda, mamlakatimiz iqtisodiyotini rivojlantirishda turizm va qurilish sohalarining o‘rni
beqiyosdir.O‘zbekiston turizmi rivojlantirish orqali iqtisodiy ko‘rsatkichlar yildan yilga oshib

bormoqda.Ammo bu sohaning o‘zida ham yetarlicha muammolar bor, bu muammolarni bartaraf gilish
orgali milliy igtisodiyot yanada rivoj topadi.

Qurilish sohasiga sarflangan daromadning asosiy gismi igtisodiyotda ishlab chigarish quvvatlari va
ko‘rsatkichlarini ko‘tarishga qaratilgan.Qurilish tashkilotlari tomonidan yaratilayotgan mahsulotlar
hajmining milliy igtisodiyot yalpi daaromadidagi ulushi doimiy ravishda ortib bormogda, bu tarmoqda
olib borilayotgan iqgtisodiy islohatlar hamda mamlakat iqgtisodiyotining jadal taraqqiyoti natijasidir.
Shuni gayd etish kerakki,qurilish tarmog‘i barcha tadbirkorlik tuzilmasining ko‘pchilik qismiga to‘g‘ri
keladigan xususiy korxonalar sonining o°sish tendensiyasi kuzatilmoqda.

